
Gas hodiaren lanak geratu dituzte
Biriatun, etxeei kalte egiteagatik
Bidasoa ibaia zeharkatzeko zulaketa lanen ondorioz, lohia sartu da zenbait etxetara

ERREDAKZIOA - BAIONA

Aire sur Adour (Landak, Fran-
tzia) eta Bilboko gas sareak lotu
behar dituen egitasmoa gelditu
behar izan dute. Izan ere, hodiak
sartzeko Biriatu (Lapurdi) alde-
an Bidasoa ibaia zeharkatzeko
pasabidea zulatu behar dute 25
metroko sakoneran. Lanen on-
dorioz, Biriatuko zenbait etxe
lohiez bete dira eta Michel Hi-
riarte Biriatuko auzapezak lanak

bertan behera uzteko agindua
eman du. Arazoa Bidasoa azpitik
pasabide bat egiterakoan sortu
da. Teknikariek isurgai bat sartu
zuten lurrean zulatze lanak bu-
ruratzeko asmoz. Lurrean sartu
duten ekaia buztinez eta urez
osatua dago eta arrunt erabil-
tzen da holako lanetan. Astebete
lehenago ere istripu txiki bat ger-
tatu zen, baina lohia ez zen etxe-
etaraino iritsi. Oraingoan, aldiz,
lohiak etxeetako zolak bete ditu.

Gas hodiaren egitasmoak Bi-
riatu eta Irungo (Gipuzkoa) Zai-
sa garraiogunea lotu behar ditu,
Bidasoaren bi saihetsetan dau-
den errepideen ingurutik. Oro-
tara 700 metroko luzera dauka
atal horrek eta zailtasun tekni-
koak ditu. Lanak egin ostean,
Gas de Euskadi enpresak Gaz du
Sud-Ouest enpresaren gasa har-
tu ahal izango du.

Gas de Euskadi enpresa da
obren arduraduna, baina Bilbo-

ko Eleknor enpresaren esku utzi
du eta azken honek Alemaniako
LMR enpresa hartu du lanak bu-
rutzeko.

Urriaren 22an ere 
gertatu zen isurketa

Osasun zerbitzuek ziurtatu dute
etxeetan sartu den lohiak ez
duela kutsatzen. Urriaren 22an
gertatu lehen isurketaren ondo-
rioz, teknikariek lanak eten

zituzten istripuaren arrazoiak
argitzeko. Bertzeak bertze,
zulatzeko momentuan tresneria
jardun beharreko lekutik at
aritu izan ote zen aztertu behar
zuten.

Lehen istripuaren arrazoiak
osoki argitu aitzin lanei ekitea
erabaki zuten, baina lanak abia-
tzearekin batera lohi geruza ba-
tek estali ditu zenbait etxetako
zolak. Lanak behar bezala egiten
ote diren argitzeko, Biriatuko
auzapezak lanak gelditzeko
agindua eman du.

Lanen ardura duten Gaz du
Sud-Ouest eta Gas de Euskadi
enpresatako teknikariak Biriatu-
ko zenbait bizilagunen etxeetan
izan dira kalteak neurtzeko. Bi-
zilagunek kalte berriak ez paira-
tzeko bermea eskatu diete en-
presei.

‘Ikus gaitzazuen’ aurkeztu du Txema Ramirezek
Txema Ramirez de la Piscina Euskal Herriko
Unibertsitateko kazetaritza doktoreak Ikus
gaitzazuen. Bestelako komunikazioa: alterna-
tiba kritikoak liburua kaleratu du Alberdania
argitaletxearen eskutik, Zerberri sailean. Li-

buruan, bestelako komunikazio bat «eginga-
rria eta bideragarria» dela frogatu nahi du:
«Bestelako mundua eraiki ahal izateko beste-
lako komunikazioa ere landu, errotu eta ga-
ratu behar da; pentsamendu bakar suntsi-

tzailetik bereizten den komunikazioa, ale-
gia». Aurretik ere argitaratu zuen beste libu-
ru bat Zerberri sailean: (in)komunikazioaren
atarian, Petxo Idoyaga EHUko irakasleare-
kin batera. JUAN CARLOS RUIZ / ARGAZKI PRESS

Emakume bat atxilotu dute Noainen, ustez
senarra jo eta hari su ematen saiatzeagatik
Burdin barra batekin buruan jo, alkohola bota eta su ematen saiatu zela salatu du senarrak

ERREDAKZIOA - IRUÑEA

Noaingo (Nafarroa) 26 urteko
M.M.L. emakumezkoa atxilotu
du Foruzaingoak, ustez bere se-
narrari mehatxu egin eta tratu
txarrak emateagatik. Senarrak
egin duen salaketan azaltzen

duenez, emakumeak burdin ba-
rra batekin jo zuen buruan; gero
alkohola bota zion eta su ematen
saiatu zen. Nafarroako Gober-
nuak prentsa ohar batean adie-
razi duenez, erasoak hainbat
zauri eragin zizkion gizonezkoa-
ri eta anbulantzia baten lagun-

tza behar izan zuen zauriak arta-
tzeko. 

Gizonaren esanetan, ez da
emakumeak erasotzen duen le-
hen aldia. Gizonezkoak zehaztu
du duela bi urtetik jasaten ditue-
la tratu txarrak, baina inoiz ez
dituela salatu. 

Poliziak egin beharreko dili-
gentziak amaitu ondoren, atxi-
lotua Agoizko Instrukzio Epaite-
giaren esku utzi zuten. Gertatu-
takoaren atestatua Fiskaltzara
eta Familia Indarkeria Zerbitzu-
ko Fiskaltzara ere bidali du Foru-
zaingoak.

IMMIGRAZIOA

Immigrazioaren
Mahaiak bilera egin
du Iruñean

«Lasaitasuna» eskatu die Es-
painiako Gobernuaren Nafa-
rroako ordezkari Vicente Ri-
pak Nafarroan bizi diren etor-
kinei, urtarrilera arte haien
egoera arautzeko tramiterik
ez delako eginen. Ripa Immi-
grazioaren Mahaian parte
hartzen duten Nafarroako
erakundeetako ordezkarie-
kin bildu zen atzo. 

HEZKUNTZA

Hiru Saretak protesta
egin du Garapen
Kontseiluko bilkuran

Biga Bai, Euskal Haziak eta
Seaskak osatu duten Hiru Sa-
reta taldeak protesta egin
zuen herenegun gauean Gara-
pen Kontseiluko biltzarraren
karietara, Baionan. Biltzarrak
mozio bat bozkatu zuen eus-
kal hezkuntza ereduek dituz-
ten nekeak deitoratuz. Harri-
dura azaldu zuten, IPE egitura
osatzen ari den unean, Esta-
tuak ez dielako aterabiderik
ematen bere eskumena den
hezkuntzako oztopoei.

ERREPIDEAK

Ordainlekuetan ilara
luzeak sortuz gero 
ez da bidesaririk
kobratuko Gipuzkoan

Gipuzkoako Foru Aldundiak
ez du bidesaririk kobratuko
A-8 eta AP-1 autobideetako
ordainlekuetan, ilarak or-
dainlekuetatik tunelen bate-
ra iritsiz gero. Berez, atzo
onartutako neurria A-8 auto-
bidean  Zarauzko ordainle-
kuetan baino ezin daiteke
aplikatu, baina neurria Eibar
eta Gasteiz artean eraikitzen
ari diren AP-1 autobidean ere
aplikatuko dute.

